
Mánudaginn 13. ágústmánaðar. 
Nr. 19/1900: Landshöfðinginn yfir íslandi 

fyrir hönd landssjóðsins 
gegn 

Júlíusi lækni Halldórssyni. 

D ó m u r: 
Eftir að lög um bólusetningar, útgefin 26. 

febr. 1898, voru gengin i gildi, tók hinn stefndi, 
Július Halldórsson, sem var héraðslæknir í 8. lækn-
ishéraði, sér ferð á hendur sumarið 1899 um hér-
að sitt til framkvæmdar því ákvæði í 1. gr. á-
minstra laga, að bólusetja skuli öll ófermd börn, 
sem eigi hafi áður verið bólusett eða fengið bólu, 
svo og alla á aldrinum 20—25 ára, innan árs frá 
þeim degi, er lögin öðluðust gildi, en með 2. gr. 
laganna er það ákveðið, að héraðslæknar og auka-
læknar skuli hafa bólusetning A hendi hver í sinu 
héraði. Að afiokinni áminstri bólusetningarferð 
gjörði stefndi landssjóði reikning fyrir hana og 
krafðist borgunar á þessum upphæðum: 

1. Bólusetningar- og endurbólusetningargjaldi, 25 
a. pro persona, samtals . . . . kr. 134 50 

2. Dagpeningum, 4 kr. tyrir daginn — 80 00 
3. Ferðakostnaði (o: hestaleigu og 

fylgdarmannskaupi) — 150 00 
Alls kr. 364 50 

Hann fekk þegar útborgaðan fyrsta lið reikn-
ingsins, 134 kr. 50 a., en landsstjórnin neitaði s.b 
greiða honum hina 2 reikningsliðina, dagpening-
ana og ferðakostnaðinn, sem eru samtals 230 kr. 

Þá höfðaði stefndi, eftir að hafa fengið gjafsókn og 
málflutuingsmann skipaðan, mál gegn landshöfð-
ingjanum yfir íslandi fyrir hönd landssjóðsins, og 
hafði landshöfðinginn fengið heimild ráðgjafans 
fyrir ísland til að taka á móti málshöfðuninni; 
var téðu máli ráðið til lykta með bæjarþingsdómi 
Reykjavíkur, uppkveðnum 19. april þ. á., á þá 
leið, að stefnda var dæmdur réttur til að fá greitt 
úr landssjóði áðurtaldar 230 kr.; jafnframt voru 
hinum skipaða málsfærslumanni hans, Halldóri 
Kr. Friðrikssyni, dæmd málsfærslulaun úr lands-
sjóði, að npphæð 10 kr. Dómi þessum hefir lands-
höfðinginn yfir Islandi fyrir hönd landssjóðsins 
áfrýjað til yfirdómsiris með stefnu, útgefinni 24. 
apríl þ. á., og krafist þess, að honum verði hrund-
ið og breytt þannig, að áfrýjandinn verði algjör-
lega sýknaður af kröfum stefnda, og stefndi 
dæmdur til að greiða málskostnað. Stefndi, sem 
hefir fengið gjafvörn og skipaðan málflutnings-
mann fyrir yfirdómi, hefir af sinni hálfu farið því 
fram, að bæjarþingsdómurinn verði staðfestur og 
að máisfærslumanninum verði dæmt hæfilegt máls-
varnarkaup f'yrir yfirdómi. 

Agreiningurinn í mali þessu er um það, 
eins og tekið heflr verið fram, hvort stefndi eigi 
heimting á dagpeningum og ferðakostnaði, auk 
bólusetningarborgunarinnar, 25 a. fyrir hvern 
mann, sem bólan kom út á, á bólusetningarterð 
þeirri, er um er að ræða í málinu. í lögunum 
26. febr. 1898, um bólusetningar, segir i 8. gr. að 
kostnaður við opinberar bólusetnin?-ar greiðist úr 

lándssjóði og að bólusetjarinn fái 25 a. fyrirhvern 
þann, er hann bólusetur eða endurbólusetur og 
bólan kemur út á, og sé í þeirri borgun fólgin 
borgun fyrir að gefa tit bólusetningarvottorð. 
Frekari fyrirmæli um borgun til bólusetjara og 
endurgjald til þeirra fyrir bólusetningar eru ekki 
í lögunum 26. febr. 1898. Þar sem nú borgunin 
til bólusetjara áður en lög þessi komu út, voru 
ákveðin einmitt á sama hátt og í þeim er ákveð-
ið, 25 a. fyrir hvern bólusettan, sem bólan kora 
út á, og án þess ræða væri um sérstaka þóknun 
fyrir ferðakostnað eða dagpeninga til bólusetjar-
anna, þótt þeir þyrftu að ferðast nokkuð, og þar 
sem þó ekkert er minst á það í lögunum 1898, að 
bólusetjurum beri nú auk borgunarinnar, og frem-
ur en áður átti sér stað, dagpeningar og ferða-
kostnaður, þá liggur beinast við að skilja svo 6. 
gr. í nefndum lögum, að bólusetjarar eigi ekki að 
fá frekara endurgjald fyrir bólusetningar en þar 
er ákveðið, hvort heldur það eru héraðslæknarn-
ir eða aukalæknarnir, sem bólusetja sjálfir, eða 
það gjöra aðstoðarbólusetjarar, sem læknum er í 
2. gr. laganna gefinn kostur á að fá skipaða, 
þar sem atvik mæla með því. Þessi skilningur 
kemur og heim við ástæður stjórnarinnar fyrir 
írumvarpinu til laganna 1898, því að þar er það 
skýrt tekið fram, að ekki sé tilætlunin að borga 
læknunum dagpeninga og ferðakostnað að auki, 
þótt þeir fari ferðir til bólusetninga, en þessar á-
stæður stjórnarinnar virðist alþingi hafa fallist á. 
Stefndi hefir reyndar haldið því fram, að hann 

. 

ætti heimting á. dagpeningum og ferðakostnaði 
samkvæmt hinn? almennu reglu i 4. gr. laga 15. 
okt. 1875, um aðra skipun á læknahéruðunum á 
Islandi, o. fi., þar sem svo er ákveðið, að íyrir 
ferðalög og störf lækna i þarfir hins opinbera beri 
þeim endurgjald eftir reglum þeim, er gilt hafi 
þangað til, og eigi þessi ákvörðun að koma til 
greina einnig þegar um bólusetning sé að ræða, 
þar sem eigi sé annað sagt i bólusetningarlögun-
um 1898. En samkvæmt því, sem áður hefir ver-
ið tekið fram, ber einmitt að skilja 8. gr. laganna 
26. febr. 1898 svo, að sú borgun, sem þar er til-
tekin eigi að vera alt það endurgjald, er veitt sé 
fyrir bólusetningar, og er þá auðvitað, að ákvörð-
unin i 4. gr. laganna 15. okt. 1875 getur þá eigi 
komist að, þegar um bólusetningar er að ræða. 

Samkvæmt þessu verður eigi álitið, að hinn 
stefndi héraðslæknir eigi heimting á að fá endur-
goldið úr landssjóði hina umstefndu upphæð, 230 
kr., og ber því að sýkna áfrýjandann fyrir lands-
sjóðs hönd af kærum stefnda í þessu tilliti. Máls-
kostnaður fyrir undir- og yfirdómi á að falla nið-
ur. Málfærslulaun hins skipaða málflutningsmanns 
stefnda fyrir undirréttinum, 10 kr.; ber að greiða 
úr landssjóði, en málsfærslulaun fyrir yfirdómi 
verða samkvæmt úrslitum málsins ekki dæmd 
talsmanni stefnda þar. 

Að þvl leyti málið hefir verið gjafsóknar-
mál, vottast, að flutningur þess hefir verið lög-
mætur. 

Þ v í d æ m i s t r é t t v e r a : 
Áfrýjandinn, landshöfðinginn yfir Islandi 

fyrir hönd Jandssjóðsins, á að vera sýkn 
fyrir kærum og kröfum stefnda í máli þessu. 
Málskostnaður fyrir undir- og yfirdómi fellur 
niður. Hinum skipaða málsfærslumanni 
stefnda fyrir undirréttinum, yfirkennara Hall-
dóri Kr. Friðrikssyni, greiðist úr 
málfiutningslaun þar, 10 krónur. 

landssjóði 

Mánudaginn 20. ágústmánaðar. 
Nr. 25/1900: Hið opinbera 

gegn 
Lárusi Pálssyni. 

Dó ra u r : 
Með dómi lögregluréttar Reykjavikurkaup-

staðar, uppkveðnum 15. júní þ. á., var hinn kærði, 
Lárus Pálsson, húsmaður í Reykjavik, dæmdur 
fyrir ólóglega lyfjasölu til að greiða 15 kr. sekt í 
fátækrasjóð Reykjavíkur, og allan kostnað, er 
leiddi af málssókninni gegn honum. Þessum dómi 
hefir að ósk hins kærða verið skotið til yfir-
dómsins. 

Það er með eigin játningu hins kærða lög-
lega sannað í máli þessu, að hann hafi keypt 
homöopathisk meðul í lyfjabúðinni í Reykjavík, og 
síðan selt þau ýmsum öðrum, er leituðu lækninga 
hjá honum. Með því þannig að láta úti læknis-
lyf fyrir borgun hefir kærði gjörst brotlegur gegn 


